
EH Bildu-Nafarroa taldeari atxikitako foru parlamentari Maiorga Ramirez Erro jaunak idatziz erantzuteko galdera egin du Triman Minerals enpresari eta hura sartuta dagoen konkurtsoari buruz (9-19/PES-00018). Hona Garapen Ekonomikorako kontseilariaren erantzuna:
· Sodena jarduera eta enplegua mantentzea jasotzen duen aukeraren batean lanean aritzeari dagokionez
Sodena harremanetan jarri zen Trimaneko zuzendaritzarekin eta aholkulariekin haiek plan bat aurkeztu ziotenean konpainiaren arazoak konpontzeko honako hauen bidez: produkzio gaitasunak optimizatzea (funtsean Loredoko instalazioak ixtea, produkzio guztia Altsasun bilduz), merkatu berriak irekitzeko merkataritza-plan berri bat garatzea, eta taldearen antolaketa egonkortzea.
Behin azterketa eginda, Sodenako administrazio kontseiluak, 2017ko abuztuaren 31n egindako bileran, onetsi zuen finantza-laguntza ematea GRUPO TRIMANi, EIB mailegu bat emanda, 1,5 milioi eurokoa, 3 urteko epearekin, gehi urte bateko gabealdiarekin, hiru hileroko amortizazioarekin eta % 2,5eko interes finkoarekin. Berme nagusia da lagatzea bukatutako instalazioak saltzeko bi kontratu, lotutako izakinekin batera (gaur egun konpainiaren instalazioetan), oro har 2,3 milioi euro inguru; gisako beste batzuekin ordezten ahal dira, maileguaren muga-egunera arte, eta subsidiarioki konpainiaren izakinetan diren instalazio mugikorren pignorazioa, 800.000 euro ingurukoa. Halaber, ezartzen da derrigorrezko amortizazio aurreratua, soberazko kutxa sortzen bada Loredoko instalazioak salduz gero.
Sodenak emandako laguntzaren oinarria izaera sozial nabarmenean datza, bilatzen zelako Altsasun produkzio guztia babestea eta egonkortzea.
Behin ikusita negozio plana ez zela lortzen ari aurreikusitako emaitzak, funtsean eskari guztiz garrantzitsu batzuk galtzeagatik, bai eta merkataritza-agente ohi baten erreklamazio bati buruzko erabaki judizial batzuen ondorioz ere, Sodena harremanetan jarri zen jabeekin eta haien aholkulariekin harreman-plan bat garatzeko, negozioa edo haren zati bat erosteko asmoa izanen zuten inbertitzaileak bilatze aldera.
1. Nazioarteko enpresa lehiakideak:
a. Metso
b. Sandvik
c. Terex
 
2. Enpresa industrialak:
a. Miningland
b. Cemengal
c. Fundiciones Estanda (Diana Capital): Fundizioan interesatuta egon daitezkeenak
d. Safe: Loredoko instalazioetan interesatuta egon daitezkeenak
e. Thysen: Loredoko instalazioetan interesatuta egon daitezkeenak
f. S. taldea (konfidentziala)
g. Mondragon taldea
h. Sidenor
i. Fundiciones Sakana
j. Funvera
k. Maggoteaux
 
3. Arrisku-kapitala / beste batzuk:
a. Indes Capital
b. Phi Capital
c. Sherpa Capital
d. Nafarroako B. taldea (konfidentziala)
e. Euskal Herriko O. taldea (konfidentziala)
 
Era berean, saiatu zen talde bat eratzen zuzendaritza-taldearekin, zuzendari nagusi berri bat sartzen eta gertuko inbertitzaile talde baten finantza-laguntza lortzen. Ez zen lortu ekimen hori aurrera eramaten.
Aurrerapen handiena lortu da Minigland inbertitzailearekin; Nafarroako inbertitzaile eta enpresaburuen talde bat biltzen zuen eta horiek, sektorean lan egiten zutenez, hura askoz hobe ezagutzen zuten. Bilerak egin dira inbertitzaile horrekin eta azaldu egin zaizkio Sodenaren aldetik ikusten ziren jarduteko aukerak, bai eta eskaintzen ahal zen laguntza ere, beti ere bideragarritasun plan batean eta proposamen zehatz batean oinarrituta. Harremanak ez ziren zehaztu proposamen idatzi batean, ziur aski Altsasuko produkzio-nabea erosteko ezintasunagatik. 
Ondorio gisa esan dezakegu inbertitzaileak bilatzeko lan gogorra egin arren prozesuak ez duela arrakastarik izan, sektorea hasieran eman lezakeen bezain erakargarria ez delako eta jabeekiko elkarrizketa bereziki zaila izan delako, are zailagoa fabrikazio-jarduerako higiezina ez delako Trimanen jabetzakoa, ondare sozietate batena baizik.
· Erruzko konkurtsoa deklaratzeko aukerari begira Sodenak duen jarrerari dagokionez
Adierazi behar da aukera hori baldintzatuta dagoela merkataritza arloko epaileak hartuko duen erabakira, konkurtsoa kalifikatzeko pieza irekitzen denean.
Langile/sindikatu batzuek eskatu dute Triman deklaratzeko Enpresen Lan-talde Patologiko  gisa, ondare-erantzukizuna hedatu ahal izateko taldeko gainerako sozietateetara, baina hori bi epai ezberdinetan ukatu dute.
Edonola ere, kalifikatzeko pieza ireki arte ezin da inolako jarduketarik egin. Une horretan, eta oinarritzat harturik konkurtso-administratzaileak emanen duen nahitaezko txostena, ebaluatuko da alegazioak aurkeztu behar zaizkion ala ez.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2019ko otsailaren 21ean
Garapen Ekonomikorako kontseilaria: Manu Ayerdi Olaizola

